
1. NAPOLEON BONAPARTE

Napoledn Bonaparte é unha das figuras mais representativas e controvertidas da historia
occidental. De formacidn militar, gran estratega e emperador foi responsable dalgunhas
das institucions basicas do panorama politico actual, pero, por outra banda, a sua
ambicién desmedida e as ansias de poder levdrono a amargas guerras que causaron
desolacién, sufrimento e morte a millédns de persoas. O seu goberno abarcou dende 1799 a
1815 e representou a consolidacidon do novo Estado francés herdeiro da revolucién.

En 1799, Napoledn, debido aos excesos cometidos polos revolucionarios e ao seu caracter
dominador, deu un golpe de Estado cofiecido como o 18 de Brumario e puxo fin ao
Directorio. Sen abolir a republica, o poder executivo recaeu entdn en tres cénsules e
Napoledn foi nomeado primeiro cénsul.

Durante a etapa do Consulado (1799-1804), Napoledn amosou a suUa capacidade de
liderado e coas suas triunfais camparias militares foi labrando unha reputacion que lle
outorgou o beneplacito do pobo francés.

“A coroacién de Napoledn” (Jean-Pol GRANDMONT CCBY 4.0)

En 1804, beneficidndose do seu prestixio e da concentracion de poderes na sua persoa,
protagonizou un novo golpe de Estado, proclamouse esta vez emperador con caracter
hereditario e, deixando atras xa a Republica, deu lugar a unha nova etapa cofiecida como o
Imperio Napolednico (1804-1815).

1.2 Politica interior de Napoledén

A nivel politico-xuridico

Napoledn afianzou as principais conquistas revolucionarias, pero tendo cada vez unha
maior concentracién de poder na sua persoa. Apoiouse para iso na alta burguesia e no
exército.

Foi responsable da creacion dunha administracidn publica, que deu lugar a unha burocracia
mais eficiente e centralizada. Co seu Codigo civil (1804), tamén cofiecido como o Cédigo
napolednico, garantiu a liberdade individual, a igualdade ante a lei, a propiedade privada
e a liberdade econdmica. Este conxunto de leis serviu de base para a lexislacion civil non
sO en Francia sendn en moitos outros paises.

A nivel social

A alta burguesia converteuse na clase dirixente de Francia mentres que o campesifiado
conservou as vantaxes alcanzadas tras as reformas da revolucion coa abolicién do réxime
feudal.

A nivel ideoloxico

Napoledn conservou moitos dos principios da revolucion: liberalismo, soberania nacional
por medio do sufraxio universal (masculino), separacién de poderes, subordinaciéon do
clero ao Estado, fomento da educacion etc.

Porén, debido ao seu réxime personalista e autoritario:

» Desvirtuou o sufraxio universal.

* Obstaculizou o labor do corpo lexislativo.

* A educacién converteuse nun importante instrumento de control moral e politico.
* Nos tribunais impuxéronse maxistrados proclives ao réxime.

* A liberdade de prensa restrinxiuse.

En materia relixiosa, a Igrexa catdlica recofiecia o goberno de Napoleén a cambio de
establecer o catolicismo como a relixion da maioria dos franceses e soster
economicamente o clero.

1.2 Politica exterior de Napoleén

Napoledn levou a cabo unha politica imperialista co obxectivo de crear unha nova Europa
sen presenza da sociedade estamental e unida baixo unha mesma orde.

Entre 1803 e 1815 tiveron lugar as Guerras
Napolednicas que transformaron o mapa de Europa.
Mediante unha serie de conquistas, creou un extenso
imperio baixo o seu liderado persoal e tentou
expandir a sua influencia por todo o continente,
colocando a persoas da sua confianza e mesmo
familiares en tronos estranxeiros que pasarian a ser
Estados satélites de Francia. Deste xeito, os paises
europeos, alarmados, formaron numerosas coalicions
para tratar de frear o expansionismo francés.

y Os seus desexos integradores e internacionalistas

4 1 constituiron un precedente da unidade de Europa

“Napoledn Bonaparte” (Anderiba2, CC-BY-sA-4.0)  reflectido hoxe na Unidn Europea. A formacion dese

imperio foi posible grazas a unha serie de

ininterrompidas vitorias militares fronte a rusos, austriacos e prusianos, destacando a da

batalla de Austerlitz, considerada a suUa maior vitoria militar e cume do xenio
napolednico.

As dificultades que atopou en Espafia (Guerra da Independencia) ou o fracaso da campafia
de Rusia en 1812, cunha devastadora retirada e perdas masivas, fixeron, entre outros
motivos, fracasar as suas pretensiéns imperialistas.

A fin de Napoledn chegou coa coalicidn dos seus inimigos europeos, que se uniron para
vencelo na batalla de Leipzig (1813); foi obrigado a abdicar e acabou desterrado & illa de
Elba (1814). Porén, en 1815 Napoleodn fuxiu e recuperou o goberno (Imperio dos Cen Dias),
ainda que foi novamente vencido e esta vez con caracter definitivo na batalla de
Waterloo. Encarcerado na illa de Santa Helena, faleceu en 1821.

1.3 Legado napolednico
O legado de Napoledn Bonaparte é complexo e variado e materializouse en varios campos:
No eido politico-social e militar

Supuxo a difusién do liberalismo (Cédigo de 1804) e a quebra do réxime feudal. Ese
labor concretouse:

* No xurdimento dunha serie de constitucions liberais moderadas.
» No ascenso da burguesia como nova clase dominante.

* Na innovacién dos exércitos e das tacticas militares, tratando sempre de dividir as
forzas inimigas e asi, ao impedir o apoio entre elas, podia dirixir o groso das tropas
contra un obxectivo concreto.

No eido econémico

Afianzou as reformas agrarias levadas a cabo durante a revolucién, alentou a formacién
dun campesifiado de clase media e mesmo unha explotacion agraria capitalista. Ademais,
sentaron as bases para que Francia iniciase a sua industrializacion.

No eido ideoloxico

O imperialismo napolednico fomentou os nacionalismos dos pobos ocupados que se
resistian aos proxectos de Napoledn de unificacion de leis e territorios. Os ideais de
liberdade, igualdade e fraternidade da Revoluciéon Francesa preservados por Napoledn
fixeron que moitas poboaciéns comezaran a desexar un autogoberno e unha identidade
nacional independente. Tamén creou as bases para un sistema educativo estatal e
centralizado, asegurando as bases do ensino laico coa creacién dos centros de ensino
nacionais.

No eido cultural

Expandiu os principios da Ilustracion coas suas conquistas e reformas administrativas,
incentivou a preservacidn do patrimonio cultural e o xurdimento de instituciéns culturais e
fundou o Museo do Louvre.

Por outra banda, hai que destacar que os sentimentos nacionalistas que espertara a
expansion napolednica fixeron posible o xurdimento dun movemento cultural esencial no
século XIX: o Romanticismo.

A sona de Napoledn foi tal que o gran compositor aleman Beethoven compuxo a sua
Sinfonia nimero 3, cofecida como Heroica, inspirandose na figura do gran personaxe
historico.

Finalmente, compre salientar que o legado de Napoledn conseguiu perdurar a pesar dos
intentos de involucion promovidos polos sectores mais reaccionarios, a raiz do Congreso
de Viena, e materializados na accidon da Restauracion.

&5 EXERCICIOS

Exercicio 1

Como conseguiu Napoledn acadar o poder?

Exercicio 2

Cal foi a reaccién dos pobos sometidos por Napoledn?

2. A RESTAURACION

A Restauracion foi o periodo comprendido entre a derrota definitiva de Napoledn en 1815
e o inicio das revolucions de 1830, caracterizado polo intento de restaurar as monarquias
absolutas do Antigo Réxime.

O proceso de restauracion comezou co Congreso de Viena (1814-1815), unha conferencia
internacional que reunia as principais potencias vencedoras de Napoleén —Reino Unido,
Rusia, Prusia e Austria— representadas por figuras clave como o chanceler austriaco
Metternich, co obxectivo de modificar o mapa politico europeo e restablecer as fronteiras
europeas previas as campafias napolednicas.

“Klemens von Metternich” ( CC 1.0)

O Congreso de Viena baseouse en tres principios:

» 0O absolutismo, que derrogaba as leis e reformas liberais.

* O lexitimismo, que restablecia no trono as dinastias tradicionais e lexitimas
derrotadas por Napoledn.

» O equilibrio internacional, para asegurar que ningun reino fose mais poderoso que
os demais e correr o risco de que este puidese dominar o continente, como fixo
Francia baixo Napoleén.

Non obstante, na reordenacion das fronteiras alteradas polas conquistas napolednicas non
se tiveron en conta as aspiracions nacionalistas, e quedaron pobos da mesma lingua
divididos en varios reinos, e pobos enfrontados entre si sometidos a un mesmo rei.

Para evitar o risco de que estoupase unha nova revolucion, os reis de Austria, Prusia e
Rusia asinaron, en 1815, o Tratado da Santa Alianza, cuxa misidn era extremar a vixilancia
en calquera pais ameazado por algin movemento revolucionario liberal para intervir
militarmente e apoiar o absolutismo monarquico.

Os membros da Santa Alianza proxectaron mesmo intervir en América co obxectivo de
restablecer a autoridade do rei de Espafia nos novos Estados que obtiveran a sua
independencia a principios do século XIX, pero atoparonse coa radical oposicion dos
EE.UU., a través da Doutrina Monroe, exposta polo presidente do mesmo nome, e que
constitie unha das politicas exteriores mais antigas e emblematicas dos EE.UU. que se
resume na frase "América para os americanos”, que deixa claro o seu rexeitamento a
calquera tipo de intervencion das potencias europeas no continente americano.

&5 EXERCICIOS

Exercicio 3

Quen foi o personaxe mais destacado da Restauracion? En que congreso se estableceron
os seus principios? Cando se celebrou? Quen participou?

Exercicio 4

Explica o que quere dicir James Monroe neste documento?

“Os continentes americanos, pola condicion de libres e independentes que asumiron e
mantenen, non deben ser considerados en adiante suxeitos de futura colonizacién por
ningunha potencia europea”.

James Monroe, 2 de decembro de 1823; discurso ante o Congreso dos EE.UU.

3. VAGAS REVOLUCIONARIAS DE 1820, 1830 E 1848

O periodo da Restauracion non logrou acadar que as ideas liberais continuasen
espalldandose por Europa e demostrou a dificultade de volver ao pasado nun mundo que
avanzaba cara a novas formas de organizacién politica e social. Para opofierse ao retorno
do Antigo Réxime e ante a posibilidade de alcanzar unha transformacién pacifica do
sistema, os liberais recorreron a revolucién contando co apoio da burguesia, do exército e
das masas populares. A simultaneidade dos desexos de liberdade fixo que estes
acontecementos fosen imitados en diferentes piases, o que deu orixe a tres vagas
revolucionarias: a de 1820, 1830 e 1848.

Revolucions de 1820

» Causas: antiabsolutismo, nacionalismo.
» Afectaron fundamentalmente a area mediterranea.

* Fracaso en Espafia, logo do éxito inicial, ou Napoles; e triunfo en Grecia, coa
independencia de Turquia.

Revolucions de 1830

* Causas: economicas, liberalismo doutrinario, nacionalismo.
* De maior transcendencia ca as anteriores.

« Exito en casos como o de Espafia e Bélxica, e fracaso noutros como Alemafia ou
Italia.

Revolucions de 1848

» Causas: crise econdmica, nacionalismo italiano, absolutismo en Francia e Alemana,
liberalismo democratico.

* Fracasaron ainda que Influiron poderosamente nas ideoloxias obreiras do século XIX
que buscaran satisfacer intereses da clase obreira diferentes aos da burguesia.

» Perseguen o sufraxio universal a diferenza das anteriores.

Como balance do desenvolvemento de todos estes procesos revolucionarios, a semente
das novas ideas propagadas polos revolucionarios prendeu nas novas xeracidns, para
quedaren e derrubaren o absolutismo en gran parte de Europa occidental e central, e
ainda que os monarcas seguiron a conservar boa parte das suas atribucidns,
establecéronse formas de goberno que respectaban a vontade dos cidadans ou a
igualdade ante a lei e que impediron a posibilidade de que o Antigo Réxime for restaurado
de novo. Asi mesmo, quedou patente o auxe dos nacionalismos, a outra gran ideoloxia do
século XIX xunto co liberalismo.

&5 EXERCICIOS

Exercicio 5
Que diferenzas hai entre as vagas revolucionarias de 1820 e 1830 e as de 18487
Exercicio 6

Cal é o balance das vagas revolucionarias liberais da primeira metade do século XIX?

SOLUCIONS

Exercicio 1

A través dun golpe de estado e contando co apoio da burguesia e do exercito, que estaban
a favor do mantemento da orde debido aos anteriores excesos revolucionarios.

Exercicio 2

Avivaronse sentimentos nacionalistas entre os habitantes de moitos destes territorios
debido & imposicion de politicas e/ou gobernantes estranxeiros que xeraron unha forte
resistencia.

Exercicio 3

O chanceler austriaco Metternich. A través do Congreso de Viena celebrado entre 1814 e
1815. Participaron as potencias vencedoras de Napoleon.

Exercicio 4

Fai alusién & advertencia que lanza o presidente norteamericano do momento, James
Monroe, en 1823, 4s potencias europeas, para que se mantivesen féra do continente
americano. Podémolo relacionar coa célebre Doutrina Monroe.

Exercicio 5

As vagas revolucionarias de 1820 e 1830 loitan contra o Antigo Réxime, pero defenden os
intereses da burguesia co liberalismo doutrinario asociado ao sufraxio censatario, mentres
que as revoluciéns de 1848 miran polos intereses dun colectivo mais amplo e perseguen
por primeira vez o sufraxio universal.

Exercicio 6

Lograran eliminar o Antigo Réxime en gran parte de Europa occidental e Central sen que
este sexa restaurado, e establecerdn réximes liberais. Asi mesmo, o nacionalismo
manifestarase como unha ideoloxia en auxe.

